

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2022 թվականի բյուջեն ավելացնել 67,125.1 հազար դրամ գումարով՝ (60,060.0 հազար դրամը՝ բյուջետային ծախսերի տնտեսագիտական դասակարգման Նախագծահետազոտական ծախսեր հոդվածով և 7,065.1 հազար դրամը՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով): Նախագծով նասխատեսվում է 60,060.0 հազար դրամ գումարը հատկացնել ՀՀ քաղաքաշինության կոմիտեին՝ Կապան խոշորացված համայնքի գյուղական բնակավայրերից ընտրված թվով 13 բնակավայրի դպրոցների շենքային պայմանների բարելավման նախագծանախահաշվային փաստաթղթերի մշակման և փորձաքննության ծառայությունների ձեռքբերման համար: Ստորև բերվում է ընտրված 13 դպրոցի ցանկը.
	ԴՊՐՈՑԻ ԱՆՎԱՆՈՒՄԸ
	ՀԱՏԿԱՑՎՈՂ ԳՈՒՄԱՐԸ

	Վերակառուցվող դպրոցներ

	«Աճանանի միջնակարգ դպրոց» ՊՈԱԿ
	5,500.0

	«Օխտարի միջնակարգ դպրոց» ՊՈԱԿ
	5,500.0

	«Արծվանիկի միջնակարգ դպրոց» ՊՈԱԿ
	4,720.0

	«Գեղանուշի միջնակարգ դպրոց» ՊՈԱԿ
	4,620.0

	«Սյունիքի միջնակարգ դպրոց» ՊՈԱԿ
	4,920.0

	«Եղեգի միջնակարգ դպրոց» ՊՈԱԿ
	3,520.0

	«Ծավի միջնակարգ դպրոց» ՊՈԱԿ
	3,720.0

	«Ճակատենի հիմնական դպրոց» ՊՈԱԿ
	3,520.0

	Կառուցվող դպրոցներ

	«Ներքին Հանդի հիմնական դպրոց» ՊՈԱԿ
	4,820.0

	«Շիկահողի միջնակարգ դպրոց» ՊՈԱԿ
	4,820.0

	Կառուցվող մոդուլային դպրոցներ

	«Վերին Խոտանանի միջնակարգ դպրոց» ՊՈԱԿ
	4,800.0

	«Դավիթ Բեկի միջնակարգ դպրոց» ՊՈԱԿ
	4,800.0

	«Եղվարդի միջնակարգ դպրոց» ՊՈԱԿ
	4,800.0


Նախագծով նախատեսվում է նաև գումար հատկացնել ՀՀ Կոտայքի մարզի Չարենցավան համայնքի «Ճանապարհաշինարարներ» արձանի տարածքի լուսավորության ցանցի իրականացման աշխատանքների ձեռքբերման համար:

Ընթացիկ իրավիճակը և խնդիրները.
«Հայաստանի Հանրապետության Սյունիքի մարզի գյուղական բնակավայրերում կրթական որակյալ ծառայությունների հասանելիության ապահովման ծրագիրը հաստատելու մասին» ՀՀ վարչապետի 2021 թվականի հուլիսի 26-ի N 790-Լ որոշման, իչպես նաև ՀՀ վարչապետի 2021 թվականի հոկտեմբերի 18-ի N 05/02.6/35902-2021 հանձնարարականի շրջանակներում ՀՀ կրթության, գիտության, մշակույթի և սպորտի նախարարության կողմից ՀՀ Սյունիքի մարզի Կապան խոշորացված համայնքի գյուղական բնակավայրերից ընտրված թվով 13 բնակավայրերի դպրոցների շենքային պայմանների բարելավման նախագծանախահաշվային փաստաթղթերի մշակման խորհրդատվական ծառայությունների ձեռքբերման նպատակով՝ ՀՀ քաղաքաշինության կոմիտեի կողմից իրականացվել են գնման գործընթացներ «Գնումների մասին» ՀՀ օրենքի 15-րդ հոդվածի 6-րդ կետին համապատասխան և կնքվել են պայմանագրեր /տեղեկատվությունը կցվում է/։ Թվով 3 դպրոցի մոդուլային շենքի կառուցման համար կիրառվել է «մեկ անձից» գնման ձևը՝ հիմք ընդունելով Գնումների մասին ՀՀ օրենքի 23-րդ հոդվածի 1-ին կետի 1-ին ենթակետի պահանջները: Տեղակապման նախագծանախահաշվային փաստաթղթերը նախատեսվում է ձեռք բերել Հայնախագիծ ԲԲԸ-ից, քանի որ նշված ընկերությունը հանդիսանում է մոդուլային տիպի հանրակրթական դպրոցների տիպային նախագծանախահաշվային փաստաթղթերը մշակած՝ հեղինակ կազմակերպությունը:  
Կնքված պայմանագրերը ենթակա են լուծման, եթե դրանք կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվում: Թվով 3 մոդուլային դպրոցի կառուցման նախագծման ծառայությունների գնման պայմանագիրը /լուսապատճենը կցվում է/ կնքվել է 10.01.2022թ., հետևաբար, գործողության ժամկետը լրանում է 10.07.2022թ.: Մյուս 2 դպրոցի կառուցման և 8 դպրոցի վերակառուցման նախագծման ծառայությունների գնման պայմանագիրը /լուսապատճենը կցվում է/ կնքվել է 13.12.2021թ., հետևաբար, գործողության ժամկետը լրանում է 13.06.2022թ.:
Նախագծերի փորձաքննությունների արժեքների հիմնավորման համար կից ներկայացվում են նաև նախագծային աշխատաքնների նախահաշվային արժեքները: Փորձաքննությունների արժեքները հաշվարկվել են հիմք ընդունելով ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ըդնունելով նախագծերի նախահաշվային արժեքները:
Ինչ վերաբերում է ՀՀ Կոտայքի մարզի Չարենցավան համայնքի «Ճանապարհաշինարարներ»  արձանի տարածքի լուսավորությանը, ապա հաշվի առնելով բազմաթիվ վանդալիզմի դրսևորումները /անգամ ամրակայման, նորոգման և վերականգնման ընթացքում/ հուշարձանների նկատմամբ՝ անհրաժեշտություն է առաջացել իրականացնելու արձանի տարածքի լուսավորությունը և հսկումը, ինչի նպատակով «Պատմամշակույթային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից մշակվել են նշյալ հուշարձանի տարածքի լուսավորության ցանցի աշխատանքների նախագծանախահաշվային փաստաթղթերը, որոնք ստացել են դրական փորձագիտական եզրակացություն /կցվում են/։
Ներկայացվող նախագծով իրականացվում են նաև որոշակի ուղղումներ՝ կապված Գորիսի պրոֆեսոր Խ. Երիցյանի անվան պետական գյուղատնտեսական քոլեջի շինարարական աշխատանքների հետ (աշխատանքները նախատեսվել էին որպես վերակառուցում, սակայն պետք է նախատեսվ էին որպես կառուցում) և 1 դպրոցի վերակառուցման հեղինակային հսկողության ծառայության ձեռքբերման գնման ձևի հետ (տեխնիկական վրիպակի արդյունքում գնման անվանացանկում ծառայության ձեռքբերումը նախատեսվել է «Գնանշման հարցում» գնման ձևով, սակայն համաձայն ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4րդ ենթակետով սահմանված աղյուսակի 6-րդ տողի՝  քաղաքաշինական փաստաթղթեր մշակողների հեղինակային հսկողությունը կարող է ձեռք բերվել «մեկ անձից» գնման ընթացակարգով):

Կարգավորման նպատակը և բնույթը. 
         Որոշման նախագծի ընդունմամբ կապահովվի ՀՀ Սյունիքի մարզի Կապան խոշորացված համայնքի գյուղական բնակավայրերից ընտրված թվով 13 բնակավայրի դպրոցների շենքային պայմանների բարելավման նախագծանախահաշվային փաստաթղթերի մշակումը և փորձաքննությունը, ինչպես նաև ՀՀ Կոտայքի մարզի Չարենցավան համայնքի «Ճանապարհաշինարարներ»  արձանի տարածքի լուսավորությունը: 

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության համար շենքային առավել բարենպաստ պայմաններ, ինչպես նաև կապահովվի ՀՀ Կոտայքի մարզի Չարենցավան համայնքի «Ճանապարհաշինարարներ» արձանի տարածքի լուսավորությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու և ՀՀ կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում 67,125.1 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-ր կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ ...», ինչպես նաև 10-րդ կետի 10.8 ենթակետից, որի ակնկալվող արդյունքն է 50 պատմամշակութային հուշարձանի վերականգնումը:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






